
GOUVÈNÈ CUOMO ANONSE ETA A ACHTE 590 AK TÈ NAN CATSKILL PARK LA 

 

Acha Tè Balsam Mountain Pral Pwoteje Abita epi Amelyore Aktivite Lwazi Anplennè 

 

Gouvènè Andrew M. Cuomo jodi a te anonse Eta New York achte 590 ak tè sou pati anwo pant Balsam 

Mountain nan Catskill Park la, sa ki pral ede pwoteje abita enpòtan epi ogmante aktivite lwazi anplennè 

pou Nouyòkè ak vizitè nan Eta a. Efò sa sipòte objektif Somè Touris 2014 Gouvènè a ansanm ak 

selebrasyon pandan tout semèn Eta a nan kòmansman sezon vwayaj ete a, ki prezante plizyè aktivite 

lwazi anplennè.  

 

“Lè li achte apeprè 600 ak toutotou Balsam Mountain, Eta a ap ogmante Catskill Forest la epi ede garanti 

bijou natirèl sa pral pwoteje epi ouvri pou jenerasyon kap vini yo,” te deklare Gouvènè Cuomo. “Adisyon 

tè sa yo chita sou efò Eta a pou l pwoteje bon resous ak abita natirèl, pandan tou l ap ofri nouvo aktivite 

pou Nouyòkè ak vizitè nou yo ka fè esperyans bèl zòn anplennè ak resous lwazi ki genyen isit nan Empire 

State la.” 

 

Pwopriyete Balsam Mountain nan twouve l nan Vil Shandaken, Konte Ulster, epi gen ladann ansyen forè, 

yon abita pou yon espès zwazo tipik– sitou sila yo ki renmen forè konifè sibalpen – ak gwo pis pou 

randone ak obsèvasyon lanati. Eta a te achte pwopriyete a nan men The Nature Conservancy (TNC) pou 

$1.65 milyon ak lajan ki soti nan Environmental Protection Fund (EPF). 

 

Delege Depatman Pwoteksyon Anviwonman, Joe Martens, te di konsa, “Catskills yo se yon pati enpòtan 

nan eritaj anplennè New York, epi acha pwopriyete Balsam Mountain nan pral ogmante aktivite 

anplennè epi pwoteje abita inik, ekosistèm ak forè vyèj ki reflete karakteristik rejyon an. Balsam 

Mountain te youn nan kèk dènye pik elve Catskill yo ki nan pwopriyete prive, men grasa jenewozite 

fanmi Cruicksank, li pral fè pati yon gwo rezo pwopriyete ki louvri pou piblik eki montre bote Catskills yo 

epi amelyore eritaj li kòm yon atraksyon anplennè esepsyonèl pou Nouyòkè ak vizitè.” 

 

Pwopriyete Balsam Mountain nan jwe yon wòl enpòtan nan pwoteje karaktè sovaj zòn nan. Montay la 

se yon karakteristik enpòtan nan Big Indian Range lan, ak pi fò ladan yo ki deja nan Big Indian Wilderness 

la, dezyèm pi gwo zòn sovaj nan Catskill Park la. Pwopriyete a idantifye nan Plan Espas Ouvri Eta New 

York la kòm yon sit enpòtan nan Zòn Pwojè Priyoritè Forè Vyèj Catskills. Anplis, akòz kote li twouve li 

anndan basen vèsan Catskill New York City a, Balsam Mountain ede garanti dlo potab pwòp pou apeprè 

nèf milyon moun kap viv nan New York City. 

 

Direktè Rejyonal DEC a, Martin Brand, te di konsa, “Acha sa founi plis aksè pou pèch, chas, randone, 

obsèvasyon lanati ak lòt aktivite lwazi anplennè pou moun kap vizite ak viv nan Catskills yo. Acha sa pa 

sèlman konsève yon destinasyon anplennè mèveye men tou yon trezò peyizaj vizib apati State Route 28 

ki pral amelyore pou anpil Catskill Park la.” 

 

Rick Werwaiss, direktè egzekitif pou The Nature Conservancy nan rejyon lès New York, te di konsa, “The 

Nature Conservancy fyè pou l travay ak Eta New York pou garanti forè vyèj la ki nan Catskills yo ap rete 

jan l ye a. Lè li fè sa, New York ap ede asire forè Catskill yo pa sèlman rete vyèj, men tou rete yon sèl 

pwopriyete pou yo ka toujou rezistan lè gen presyon chanjman klima.” 

 

Alan White, direktè egzekitif Catskill Center a, te di konsa, “Acha tè sa yo nan tèt Balsam Mountain se 

yon adisyon enpòtan nan prezèvasyon forè a – pou pwoteje yon ekosistèm sansib ki gen yon bèl 

elevasyon, epi founi jenerasyon kap vini yon aksè pèmanan nan youn nan pi bon randone nan Catskill 

Mountains yo.” 

 

Yo prevwa pi fò nan pwopriyete yo pral ajoute sou Big Indian Wilderness DEC a ki nan Catskill Forest 

Preserve. Pwopriyete sa kole ak tè Big Indian lan, yon pasèl 1.200 ak sou pant lès Belleayre Mountain yo 

te achte nan lane 2011. Ansanm, acha sa yo abouti nan pwoteksyon yon blòk forè vyèj ki mezire plis 

pase 40.000 ak, ki gen ladann 34.000 ak tè Big Indian Wilderness. 

 

Gouvènè Cuomo angaje l nan pwoteksyon tè piblik pou garanti Nouyòkè ak vizitè gen aksè nan resous 

natirèl, lwazi ak ekonomik atravè eta a.  

 

Bidjè Eta a ane sa gen ladann $162 milyon dola pou EPF, yon ogmantasyon $9 milyon dola parapòt ak 

lane pase a. Depi lè li pran fonksyon, Gouvènè Cuomo fini ak rediksyon ki te genyen depi plizyè lane nan 

EPF la, sa ki garanti New York fè envestisman enpòtan nan prezèvasyon espas louvri ak tè agrikòl, bon 

jan entandans tè piblik, amelyorasyon kalite dlo, resiklaj ak lòt pwogram anviwonmantal enpòtan kap 

sipòte dyòb epi amelyore kalite lavi. 

